
ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ ու լրացումներ կատարելու և Հայաստանի Հանրապետության  բարձր տեխնոլոգիական արդյունաբերության նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի վերաբերյալ
          
        
     1.Նախագծի նախաբանն անհրաժեշտ է խմբագրել՝ մասնավորապես «19-րդ հոդվածի 3-րդ կետով և 23-րդ հոդվածի 3-րդ մասերով» բառերն անհրաժեշտ է փոխարինել «19-րդ հոդվածի 3-րդ և 23-րդ հոդվածի 3-րդ մասերով» բառերով՝ նկատի ունենալով «Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի և «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները:
      Միաժամանակ նախաբանից անհրաժեշտ է հանել Հայաստանի Հանրապետության Սահմանադրության 146-րդ հոդվածի 4-րդ մասին արված հղումը:
    2. Նախագծի նախաբանում անհրաժեշտ է հղում կատարել նաև «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածին:
   3.Նախագծի 1-ին կետում անհրաժեշտ է ժիշտ նշել ՀՀ կառավարության 2020 թվականի դեկտեմբերի 30-ի թիվ 2215-Ն որոշման վերնագիրը՝ մասնավորապես «2020» թիվն անհրաժեշտ է փոխարինել «2021» թվով:
   4.Նախագծի 1-ին կետով  նախատեսվում է փոփոխություններ և լրացումներ կատարել ՀՀ կառավարության 2020 թվականի դեկտեմբերի 30-ի թիվ 2215-Ն որոշման 9.1 հավելվածում, ինչն արտացոլված չէ նախագծով հաստատվող հավելվածների  վերնագրերում:  Այդ կապակցությամբ առաջարկում ենք նախագծի 1-ին կետի և նախագծով հաստատվող հավելվածների վերնագրերի դրույթները համապատասխանեցնել միմյանց:
    5.Նախագծի 3-րդ կետում անհրաժեշտ է նշել ՀՀ կառավարության 2020 թվականի մայիսի 7-ի թիվ 714-Լ  որոշման կրճատ անվանումը՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 17-րդ հոդվածի  պահանջները:
   Միաժամանակ առաջարկում ենք 3-րդ կետի 2-րդ նախադասությունը հանել, քանի որ վերջինիս դրույթները վերաբերելի չեն նախագծին:


Իրավական ակտերի փորձաքննության			
գործակալության պետ`                    		                                     

